
Rahasya Panchadashika

ரஹஸ்யபஞ்சத³ஶிகா

ப்³ராஹ்மே முஹூர்தே ப⁴க³வத்ப்ரபத்தி-
ஸ்தத:ஸமாதி⁴ர்நியமோऽத²ஸாந்த்⁴ய: ।

யாமௌ ஜபார்சாதி³ ததோऽந்யஸத்ரம்
ஶேஷஸ்துகால: ஶிவஶேஷவ்ரு’த்தி:॥ 1॥

ஆதி³முகா² காதி³கரா டாதி³பதா³
பாதி³பார்ஶ்வயுங்மத்⁴யா ।

யாதி³ஹ்ரு’த³யா ப⁴க³வதீ ஸம்வித்³ரூபா
ஸரஸ்வதீ ஜயதி ॥ 2॥

ப²லந்தி சிந்தாமணிகாமதே⁴நு-

கல்பத்³ருமா: காங்க்ஷிதமேவ பும்ஸாம் ।
அப்ரார்தி²தாநப்ரசிதாந் புமர்தா²ந்

புஷ்ணாது மே மாதுருதா³ர பா⁴வ:॥ 3॥
யயா விநா நைவ கரோதி கிஞ்சந்

ந வேத்தி நாபீச்ச²தி ஸம்விதீ³ஶ: । (ஸம்விதே³ஶ:)

தஸ்மை பரஸ்யை ஜக³தாம் ஜநந்யை (தஸ்யை)
நம: ஶிவாயை ஶிவவல்லபா⁴யை ॥ 4॥

ஸதோ³தி³தே ப⁴க³வதி ஸர்வமங்க³ளே
ஶிவப்ரதே³ ஶிவஹ்ரு’த³யஸ்தி²தே ஶிவே ।

ப⁴ஜந்மந:குமுத³விகாஸசந்த்³ரிகே
த்³விஜந்மந:குரு மம கே² க³திம் பரே ॥ 5॥

ப்ரஸீத³ஸர்வமங்க³ளே ஶிவே ஶிவஸ்ய வல்லபே⁴ ।
உமே ரமே ஸரஸ்வதி த்வமேவ தே³வதா பரா ॥ 6॥
அமே அம்பி³கே அஸ்வரூபே அநாக்²யே உமே

ரௌத்³ரி வாமே மஹாலக்ஷ்மி மாயே ।

பரே தே³வதே பஞ்சக்ரு’த்யைகலோலே ஶிவே
பை⁴ரவி ஶ்ரீமதி த்வாம் ப்ரபத்³யே ॥ 7॥

மாயே வித்³யே மாத்ரு’கே மாலிநி த்வம்
காயே காயே ஸ்பந்த³ஸே சித்கலாத்மா ।

த்⁴யாயேயம் தாம் த்வாம் கத²ஸ்வஸ்பு²ரத்தாம்
த்⁴யாயேயம் த்வாம் வாசமந்தர்நத³ந்தீம் ॥ 8॥

த்வக்³ருதி⁴ரமாம்ஸமேதோ³மஜ்ஜாஸ்தி²மயே ஸதா³மயே காயே ।
மாயே மஜ்ஜயஸி த்வம் மாஹாத்ம்யம் தே ஜநாநஜாநாநாந் ॥ 9॥
லோஹாலேக்²யஸ்தா²பிதாந் வீக்ஷ்ய தே³வாந்

ஹா ஹா ஹந்தேத்யாஹுரேகேऽக்ரு’தார்தா:² ।
தே³ஹாஹந்தாஶாலிநாம் தே³ஹபா⁴ஜாம்

மோஹாவேஶம் கம் ந மாயா ப்ரஸூதே ॥ 10॥
மாயாவிலாஸோதி³தபு³த்³தி⁴ஶூந்யகாயாத்³யஹந்தாஜநிதாத³ஶேஷாத் ।
ஆயாஸகாதா³த்மவிமர்ஶரூபாத் பாயாத³பாயாத் பரதே³வதா மாம் ॥ 11॥
கோ⁴ராத்மிகாம் கோ⁴ரதமாமகோ⁴ராம் பராபராக்²யாமபராம் பராம் ச ।
விசித்ரரூபாம் ஶிவயோர்விபூ⁴திம் விலோகயந் விஸ்மயமாந ஆஸ்தே ॥ 12॥
பராபராபராபராமரீசிமத்⁴யவர்திநோ ।
ந மேऽபி⁴தா³பி⁴தா³பி⁴தா³பி⁴தா³ஸு கஶ்சிதா³க்³ரஹ:॥ 13॥
ஸ்பு²ரதி யத்தவ ரூபமநுத்தரம் யத³பரம் ச ஜக³ந்மயமம்பி³கே ।
உப⁴யமேதத³நுஸ்மரதாம் ஸதாமப⁴யதே³ வரதே³ பரதே³வதே ॥ 14॥
பரமேஶ்வரி பஞ்சக்ரு’த்யலீலே பரஸம்விந்மயி பார்வதி ப்ரஸீத³ ।
பதிதம் பஶுபாஶமுத்³த⁴ரேமம் ஶிஶுமாஶ்வாஸய ஶீதலை: கடாக்ஷே:॥ 15॥
பூர்வஸித்³தா⁴ந் கு³ரூந் தே³வாந் தே³வீம் நத்வா(ऽ)த² யோகி³ந: ।
இமேऽபி⁴நவகு³ப்தேந ஶ்லோகா: பஞ்சத³ஶேரிதா:॥ 16॥
॥ இதி ஶ்ரீஅபி⁴நவகு³ப்தபாதா³சார்யக்ரு’தா ரஹஸ்யபஞ்சத³ஶிகா ஸமாப்தா ॥

Note: For the verse 8, reference books mention the word

as mAnini. However, it can be gleaned from related texts by

Abhinavagupta, like Tantraloka, Paratrimshikavivarna, Tantrasara

etc. that the word should be mAlinI - being derived from the

two schemes of akshara arrangement called mAtRRikA and mAlinI.

e.g. parA tu mAtRRikA devI mAlinI madhyagoditA . (tantrAlokaH

15.333 ba)

